
ᐊᐅᓚᑦᑎᔨ 
ᐃᖃᓗᐃᑦ, ᓄᓇᕗᑦ 

ᐃᖅᑲᓇᐃᔮᓪᓚᕆᒃ, ᓄᖅᑲᕐᕕᖓ ᓇᓗᓇᖅᖢᓂ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ (IDEA) ᐊᐅᓚᑦᑎᔨᒃᓴᒥᒃ ᕿᓂᕐᒪᑕ. 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏ ᑲᒪᒋᔭᖃᕐᑐᑦ ᑎᓴᒪᓂᒃ (4) 
ᐃᓕᓐᓂᐊᕐᕕᖕᓄᑦ ᐊᐅᓚᑦᑎᔾᔪᑎᓂᒃ ᐃᖃᓗᖕᓂ: ᐊᕐᓴᕐᓃᑦ ᐃᓕᓐᓂᐊᕐᕕᒃ, ᔫᒥ 
ᐊᒻᒪ ᓇᑲᓱᒃ ᐃᓕᓐᓂᐊᕐᕕᖕᓂ ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᐊᓗᒃᒥ ᐃᓚᖃᖅᖢᓂ 
ᐊᐅᓚᑦᑎᔨᒋᔭᐅᔪᓂᒃ ᐃᓕᓐᓂᐊᕐᕕᖕᓄᑦ ᐅᑯᐊ ᐃᖃᓗᐃᑦ ᐃᓕᓐᓂ -
ᐊᖅᑐᓕᕆᔨᖏᑦ ᐱᓕᕆᐊᖓᒍᑦ ᑲᒪᒋᔭᐅᒻᒥᔪᖅ ᐃᓕᓐᓂᐊᕐᓂᓕᕆᔨᒃᑯᑦ ᒥᓂᔅᑕᒧᑦ 
ᑕᒪᒃᑯᐊ ᐃᓕᓐᓂᐊᕐᕖᑦ ᐊᑐᖅᑕᐅᔪᓐᓇᕐᓂᖏᑦᑎᒍᑦ ᐸᐃᕆᕝᕕᖕᓄᑦ, ᐱᙳᐊᕈ -
ᑎᓄᑦ / ᐱᙳᐊᖃᑎᒌᒃᑎᑦᑎᔨᓄᑦ ᐊᒻᒪᓗ ᓄᓇᓕᖕᓂ ᖃᓄᐃᓕ ᐅᕈᑎᐅᔪᒪᔪᓄᑦ. 
ᐃᖅᑲᓇᐃᔮᒃᓴᖅ ᖃᓄᐃᓕᖓᓂᖓ 
ᐃᖃᓗᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᑲᒪᒋᔭᖃᕈᓐᓇᑦᑎᐊᖅᑐᒥᒃ, 
ᐱᓕᕆᓕᕈᓐᓇᑦᑎᐊᖅᑐᒥᒃ, ᐱᓕᕆᐊᖃᕈᓐᓇᑦᑎᐊᖅᑐᒥᒃ ᐅᑯᓂᖓ ᐱᓕᕆᐊᒃᓴ -
ᐅᔪᓂᒃ: ᑐᑭᒧᐊᖅᑎᑦᑎᔨ ᐊᒻᒪᓗ ᑲᑎᒪᔾᔪᑎᓂ ᑎᑎᕋᖅᑎᐅᕙᒡᓗᓂ, 
ᖃᐅᔨᓇᓱᒃᐸᒡᓗᓂ ᐊᒻᒪ ᑐᓴᐅᒪᑎᑦᑎᔾᔪᑎᓂᒃ ᐊᐅᓚᑦᑎᔨᐅᓗᓂ; ᑐᓂᐅᖅᑲ -
ᐃᕙᒡᓗᓂ ᑐᓴᐅᒪᔭᐅᔭᕆᐊᓕᖕᓂᒃ; ᐊᑐᓕᖅᑎᑦᑎᖃᑦᑕᕐᓗᓂ ᐸᕐᓇᒃᑕᐅᓯᒪᔪᓂᒃ 
ᐱᓕᕆᐊᒃᓴᓂᒃ; ᐃᖅᑲᓇᐃᔭᕐᓇᒥ ᐱᓕᕆᐊᒃᓴᓂ ᐊᐅᓚᑦᑎᔨᐅᕙᒡᓗᓂ; 
ᐱᓕᕆᑎᑕᐅᔪᑦ ᖃᓄᐃᓕᐅᕈᑎᒃᓴᖏᓐᓂᒃ ᖃᐅᔨᒪᑎᑦᑎᕙᒡᓗᓂ ᐊᒻᒪ 
ᖃᓄᐃᓕᐅᕈᑎᑎᒍᑦ ᓴᖅᑭᔭᑦᑐᓂᒃ ᑲᒪᒋᔭᖃᕐᐸᒡᓗᓂ ᒪᐅᓇ ᐃᓂᓕᐅᕆ -
ᐊᖃᑲᑕᖕᓂᒃᑯᑦ/ᐊᑐᖅᑕᐅᔭᕆᐊᓕᒃᑯᑦ; ᖃᐅᔨᒪᓗᓂ ᐊᒻᒪ ᐅᓂᒃᑳᓕᐅᕆᐊᓕᖕᓂ 
ᐱᓕᕆᐊᖃᕈᓐᓇᕐᓗᓂ ᐊᒻᒪ ᐊᑎᓕᐅᕆᐊᖃᖅᐸᒃᑐᓂᒃ ᒪᑯᓄᖓ ᑮᓇᐅᔭ -
ᓕᕆᓂᕐᒨᖓᔪᓂᒃ; ᑐᓴᐅᒪᑎᑦᑎᕙᒌᕈᓐᓇᕐᓗᓂ ᐃᓕᓐᓂᐊᕐᕖᑦ ᒪᑐᓯᒪᔭᕆ ᐊᖃᕐᐸᑕ, 
ᐊᒻᒪᓗ ᐃᓂᒃᓴᓕᐅᖅᑎᐅᕙᒡᓗᓂ ᐃᓕᓐᓂᐊᕐᕕᖕᓂ ᐊᑐᕈᒪᔪᓂᒃ ᐱᓕᕆᐊᖏᓐᓄᑦ. 
ᐊᐅᓚᑦᑎᔨ ᖃᐅᔨᒪᔭᕆᐊᖃᕐᑐᖅ ᓄᓇᕗᒥᑦ ᐃᓕᓐᓂᐊᖅᑐᓕᕆᓂᕐᒧᑦ ᒪᓕᒐᕐᓂ 
ᐊᒻᒪ ᐱᖁᔭᓂ, ᓄᓇᕗᒥᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖅᒥ ᐊᒻᒪᓗ ᐃᖃᓗᐃᑦ 
ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔩᑦ ᐊᑐᐊᒐᖏᓐᓂ. ᐊᐅᓚᑦᑎᔨ ᐅᖃᖃᑎᖃᖃᑦᑕ -
ᕋᔭᕐᑐᖅ ᑭᒃᑯᓕᒫᓂᒃ, ᐃᓕᓐᓂᐊᕐᕕᖕᓄᑦ ᐊᐅᓚᑦᑎᔨᓂᒃ, ᐱᓕᕆᔨᒋᔭᐅᔪᓂᒃ 
ᓄᓇᕗᒥᑦ ᒐᕙᒪᒃᑯᑦ ᐃᓕᓐᓂᐊᕐᓂᓕᕆᓂᕐᒥ ᐊᒻᒪᓗ ᓄᓇᕗᒥᑦ ᐃᓕᓐᓂᐊᖅᑐ -
ᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂ, ᐃᓕᓐᓂᐊᕕᖕᒧᑦ ᐸᓯᓕᕆᔨᓂ ᐊᒻᒪᓗ 
ᐃᓕᓐᓂᐊᕐᕕᖕᓂ ᐊᑐᖃᑦᑕᖅᑐᓂᒃ ᐊᑐᕐᑕ ᐅᙱᓐᓂᖏᓐᓂ. ᐊᐅᓚᑦᑎᔨ ᑲᑎᒪᔨᑦ 
ᑲᑎᒪᓕᕌᖓᑕ ᐅᐸᖃᑦᑕᕆᐊᓕᒃ (ᐃᓛᓐᓂ ᒪᕐᕈᐃᖅᐸᒃᖢᑎᒃ ᑕᖅᑭᒥ), ᑲᑎᒪᔨᕋᓛᑦ 
ᑲᑎᒪᓕᕌᖓᑕ ᐅᕝᕙᓘᓐᓃᑦ ᑭᒃᑯᓕᒫᓂ ᑲᑎᒪᑎᑦᑎᔪᓄᑦ. ᐃᓕᓐᓂᐊᕐᕖᑦ ᐅᓪᓛᒃᑯᑦ 
ᒪᑐᔭᕆᐊᖃᕐᐸᑕ (6-ᒥ ᐅᓪᓛᒃᑯᑦ ᓯᓚᒧᑦ ᐅᓂᒃᑳᑎᒍᑦ) ᑕᐃᒪᓕ ᐊᐅᓚᑦᑎᔨ ᓯᓚᐅᑉ 
ᖃᓄᐃᓐᓂᖓᓂ ᖃᐅᔨᓇᓱᖃᑦᑕᕐᓗᓂ ᐃᓕᓐᓂᐊᕐᕖᑦ ᒪᑐᓯᒪᓂᐊᕐᒪᖔᑕ; 
ᑐᓴᐅᒪᑎᑦᑎᕙᒡᓗᓂ ᑭᒃᑯᓕᒫᓅᑦ ᑐᓴᒐᒃᓴᓕ ᐅᖅᑎᒃᑯᑦ ᐊᒻᒪᓗ ᓰᐲᓰ ᓈᓚᐅᑎᒃᑯᑦ 
6:30 ᐅᓪᓛᒃᑯᑦ ᑎᑭᓚᐅᙱᓐᓂᖓᓂᒃ. 
 
ᖃᐅᔨᒪᔭᕆᐊᓖᑦ, ᐊᔪᙱᔾᔪᑎᐅᔭᕆᐊᓖᑦ ᐊᒻᒪ ᐱᓕᕆᔾᔪᑎᐅᔪᓐᓇᕐᑐᑦ 
ᐱᓕᕆᔾᔪᑎᖃᕈᓐᓇᕐᓗᓂ ᖃᕋᓴᐅᔭᒃᑯᑦ ᑎᑎᕋᕈᓐᓇᐅᑎᓂᒃ ᒪᑯᓂᖓ Microsoft 
Word ᐊᒻᒪ Excel. ᐱᓕᕆᔾᔪᑎᓂ ᐊᑐᕈᓐᓇᕐᓗᓂ ᑲᑎᒪᑎᓪᓗᒋᑦ ᒪᑯᓂᖓ 
ᖁᒻᒧᒃᑎᑕᐅᓯᒪᔪᓂᒃ ᐊᑦᑕᑕᕈᓐᓇᐅᑎᑎᒍᑦ ᑲᑎᒪᓕᕌᖓᑕ. 
ᐊᕐᕌᒎᖕᓂ ᒪᕐᕉᖕᓂ ᑎᑎᕋᕐᕕᒃᒥ ᐱᓕᕆᐊᖃᓕᒪᓗᓂ ᐊᒻᒪᓗ ᑲᑐᔾᔨᖃᑎᒌᓄᑦ 
ᐱᐅᓗᐊᕋᔭᖅᖢᓂ ᐱᔨᑦᑎᕋᐅᑎᓕᕆᔪᓐᓇᕈᓂ ᑭᒃᑯᓕᒫᓄᑦ. 
ᖃᓪᓗᓈᑐᑦ ᐅᖃᕈᓐᓇᕆᐊᓕᒃ ᐊᒻᒪᓗ ᐱᐅᓇᔭᖅᖢᓂ ᐃᓄᒃᑐᑦ ᐅᖃᕈᓐᓇᕈᓂ 
ᐊᒻᒪ ᑎᑎᕋᕈᓐᓇᕈᓂ. 
ᐅᓇ ᐃᖅᑲᓇᐃᔮᒃᓴᖅ ᓄᓇᕗᒥᑦ ᒐᕙᒪᒃᑯᓐᓅᖓᙱᑦᑐᖅ. 
ᑮᓇᐅᔭᓕᐊᒃᓴᖅ ᒪᓕᒃᑎᑕᐅᓂᐊᖅᑐᖅ ᐱᓕᕆᓕᒪᓂᕐᒧᑦ. ᐅᑭᐅᕐᑕᖅᑐᕐᒦᔾᔪᑎᓂᒃ 
ᐱᑕᖃᕐᑐᖅ. ᐃᒡᓗᖃᖅᑎᑕᐅᓐᓇᙱᑦᑐᖅ, ᐃᑦᑐᖅᓯᐅᑎᑖᕈᑎᒃᓴᓕᒃ, ᐋᓐᓂᐊᕐᕕᖕᒧᑦ 
ᑲᒪᒋᔭᐅᔾᔪᑎᓕᒃ/ᑭᒍᑎᓕᕆᔭᐅᓂᕐᒧᑦ ᐃᑲᔫᑎᓕᒃ, ᐊᐅᓪᓚᕈᑎᒃᓴᓄᑦ ᐃᑲᔫᑎᖃ -
ᕈᓐᓇᖅᑐᖅ ᐊᒻᒪᓗ ᐃᒡᓗᒧᑦ ᐃᑲᔫᑎᒃᓴᓂᒃ. 
ᐱᓇᓱᒍᓐᓇᖅᑐᓯ ᐃᖅᑲᓇᐃᔮᖅᑖᕋᓲᑎᓯ ᐃᓚᖃᕐᓗᒍ ᐃᖅᑲᓇᐃ ᔮᖃᕈᒪᔾᔪᑎᖕᓂ 
ᐅᕗᖓ ᑎᑎᕋᕐᓗᓯ chairperson@iqaluitdea.ca. ᐃᖅᑲᓇᐃᔮᒃᓴᒧᑦ 
ᓇᓗᓇᐃᔭᕐᓯᒪ ᔪᓂᒃ ᐱᔪᓐᓇᖅᑐᓯ ᑕᕝᕙᙵᑦᑕᐃᓐᓇᖅ. 

 
ᐃᖅᑲᓇᐃᔮᖅᑖᕋᓱᖕᓂᖅ ᐃᓱᖃᕐᓂᐊᕐᑐᖅ: ᐃᓄᖃᓕᕈᓂ ᑭᓯᐊᓂ 

ᐊᑭᓕᖅᓱᖅᑕᐅᓂᖓ: $85,000−ᒥ $100,000−ᒧᓪᓘᓐᓃᑦ ᐊᕐᕌᒍᑕᒫᑦ  
• ᐃᖃᓄᐃᑦ ᐃᓕᓐᓂᐊᖅᑐᓕᕆᔨᒃᑯᑦ ᑲᑎᒪᔨᖏᑦ ᐱᔨᑦᑎᕋᖃᑦᑕᖅᑐᑦ 
ᐱᔭᐅᔭᕆᐊᓕᖕᓂ ᐊᖓᔪᖅᑳᓄᑦ, ᐃᓕᓐᓂᐊᖅᑎᓄᑦ ᐊᒻᒪ ᐃᓕᓐᓂᐊᕐᕕᖕᓄᑦ 
ᐊᐅᓚᑦᑎᔨᓄᑦ ᐃᓕᓐᓂᐊᖅᑐᓕᕆᓂᒃᑯᑦ ᐅᑯᓇᓂ ᐊᕐᓴᕐᓃᑦ, ᐃᓄᒃᓱᒃ, ᔫᒥ 
ᐊᒻᒪ ᓇᑲᓱᒃ ᐃᓕᓐᓂᐊᕐᕕᖕᓂ; 

• ᐃᓱᒪᒋᔭᐅᖅᑳᕐᓂᐊᕐᑐᑦ ᐃᓄᐃᑦ ᓇᓗᓇᐃᕐᓯᒪᔪᑦ ᐃᓅᓂᖏᓐᓂᒃ; 
• ᐃᖅᑲᓇᐃᔮᖅᑖᕋᓱᒃᑐᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᐱᕐᓱᖅᑕᐅᒃᑲᓐᓂᕈᒪᔪᑦ 
ᖃᐅᔨᑎᑕᐅᓂᐊᖅᑐᑦ; 

• ᐃᖅᑲᓇᐃᔮᖅ ᐱᕋᔭᒃᓯᒪᙱᒃᑲᓗᐊᕐᒪᖔᑦ ᖃᐅᔨᓴᖅᑕᐅᓐᓇᕐᓂᐊᖅᑐᖅ ᐸᓖ -
ᓯᒃᑯ ᑎᒍᑦ (RCMP).

